
	საქართველოს მთავრობის 
დადგენილება № 

	2020 წლის 
ქ. თბილისი 


 



	„საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ“ საქართველოს მთავრობის 2020 წლის 23 მარტის N181 დადგენილებაში ცვლილების შეტანის თაობაზე“

მუხლი 1. 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ“ საქართველოს მთავრობის 2020 წლის 23 მარტის №181 დადგენილებაში (www.matsne.gov.ge, 23/03/2020, 120160030.10.003.021892) შეტანილ იქნეს ცვლილება და დაემატოს შემდეგი შინაარსის 11 მუხლი:
„მუხლი11 . 
დამტკიცდეს თანდართული ეკონომიკური საქმიანობების ან/და ეკონომიკური საქმიანობის განმახორციელებელი ობიექტების/მეწარმე სუბიექტების ჩამონათვალი, რომლებსაც არ ეზღუდებათ ფუნქციონირება საგანგებო მდგომარეობის პერიოდში.“

მუხლი2. 
ეს დადგენილება ამოქმედდეს გამოქვეყნებისთანავე.

	პრემიერ - მინისტრი
	
	გიორგი გახარია

განმარტებითი ბარათი
„საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ“ საქართველოს მთავრობის 2020 წლის 23 მარტის N181 დადგენილებაში ცვლილების შეტანის თაობაზე“


ინფორმაცია სამართლებრივი აქტის პროექტის შესახებ 

დადგენილების პროექტის თანახმად, დაემათა 11 მუხლი, რომლის თანახმად დანართით განისაზღვრა იმ ეკონომიკური საქმიანობების ან/და ეკონომიკური საქმიანობის განმახორციელებელი ობიექტების/მეწარმე სუბიექტების ჩამონათვალი, რომლებსაც არ ეზღუდებათ ფუნქციონირება  საგანგებო მდგომარეობის პერიოდში. განხორციელებისას.
 „საქართველოში ახალი კორონავირუსის გავრცელების აღკვეთის მიზნით გასატარებელი ღონისძიებების დამტკიცების შესახებ“ საქართველოს მთავრობის 2020 წლის 23 მარტის N181 დადგენილების შესაბამისად, საქართველოს მთავრობა უფლებამოსილია დაამტკიცოს იმ ეკონომიკური საქმიანობების ან/და ეკონომიკური საქმიანობის განმახორციელებელი ობიექტების/მეწარმე სუბიექტების ჩამონათვალი, რომლებსაც არ ეზღუდებათ ეკონომიკური საქმიანობები და რომელთა ფუნქციონირებაც აუცილებელია საგანგებო მდგომარეობის პერიოდში. მნიშვნელოვანია, რომ საგანგებო მდგომარეობის პერიოდში ნებადართული ეკონომიკური საქმიანობების განსაზღვრისას, დაცული იქნა ბალანსი  როგორც ქვეყნის მოსახლეობის სიცოცხლისა და ჯანმრთელობის დაცვის უზრუნველსაყოფის კუთხით, ასევე ეკონომიკური გარემოს სტიმულირებისთვის.
იმ ეკონომიკური საქმიანობების ან/და ეკონომიკური საქმიანობის განმახორციელებელი ობიექტების/მეწარმე სუბიექტების ჩამონათვალი, რომლებსაც არ ეზღუდებათ ეკონომიკური საქმიანობები საგანგებო მდგომარეობის პერიოდში შეთანხმებულ იქნა ოპერატიულ შტაბთან.



სამართლებრივი აქტის პროექტის მიღებით გამოწვეული საფინანსო‑ეკონომიკური შედეგების გაანგარიშება
დადგენილების პროექტით გათვალისწინებული ღონისძიებების განხორციელება არ იქონიებს გავლენას სახელმწიფო ბიუჯეტის საშემოსავლო და ხარჯვით ნაწილზე, ამასთან, პროექტი არ ითვალისწინებს სახელმწიფოს მიერ ახალი ფინანსური ვალდებულების აღებას.
სამართლებრივი აქტის პროექტის მოსალოდნელი შედეგები
 ეკონომიკური საქმიანობების ან/და ეკონომიკური საქმიანობის განმახორციელებელი ობიექტების/მეწარმე სუბიექტების ჩამონათვალის განსაზღვრით, რომლებსაც არ ეზღუდებათ ეკონომიკური საქმიანობები, უზრუნველყოფილი იქნება იმ აუცილებელი ეკონომიკური აქტივობების განხორციელების შესაძლებლობა, რომლებიც აუცილებელია საგანგებო მდგომარეობის პერიოდში. ცვლილება ხელს შეუწყობს ასევე  ეკონომიკური გარემოს სტიმულირებას.
პროექტის მიმართება ევროკავშირის სამართლებრივ აქტებთან
დადგენილების პროექტის მიღება არ გამომდინარეობს „ერთი მხრივ, საქართველოსა და, მეორე მხრივ, ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან და არ ეწინააღმდეგება მათ.
სამართლებრივი პროექტის განხორციელების ვადები
დადგენილება ძალაშია საგანგებო მდგომარეობის დასრულებამდე. 
სამართლებრივი პროექტის ავტორი და წარმდგენი
დადგენილების პროექტის ავტორი და წარმდგენია საქართველოს ეკონომიკისა და მდგრადი განვითარების სამინისტრო.

